
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 
грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 

возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. The 1920s were a period of active social, cultural and political
changes in Kazakhstan. Libraries played a special role in the framework of these 
reconstructions, their organization and development are analyzed in the artricle. The 
purpose and objectives of the study are the place and role of libraries in the field of 
education in the 20s of the twentieth century; to take into account the contribution of 
the Society for the Study of Kazakhstan to the organization of library work, activities 
for the formation of the book fund and the development of libraries. Materials and 
methods. The article mainly uses archival documents of libraries created in the early 
twentieth century. Discussion. The Society for the Study of Kazakhstan actively held 
library events, including lectures, readings, literary evenings and exhibitions. These 
events contributed to the wide promotion of reading, the development of cultural 
awareness and education of the population. Conclusion. Libraries play an important 

changes took place in the field of librarianship in the country, which became an 
important factor in improving the quality of additional education.

Аннотация. Кіріспе. 1920 жылдар Қазақстандағы белсенді әлеуметтік,
мәдени және саяси өзгерістер кезеңі болды. Мақалада осы қайта құрулар 
аясында кітапханалар ерекше рөл атқарды, олардың ұйымдастырылуы мен 
дамуы талданады. Зерттеудің мақсаты және міндеттері ― ХХ ғасырдың 
20-жылдарындағы білім беру саласындағы кітапхананалардың орны мен рөлі;
Қазақстанды зерттеу қоғамының кітапхана ісін ұйымдастыруға, кітап қорын
қалыптастырудағы қызметі мен кітапханаларының дамуына қосқан үлесін
қарастыру. Материалдар мен әдістер. Мақалада негізінен ХХ ғасырдың
басындағы құрылған кітапханалар бойынша архив құжаттары пайдаланылды.
Талқылау. Қазақстанды зерттеу қоғамы кітапхана іс-шараларын, соның ішінде
лекциялар, оқулар, әдеби кештер мен көрмелерді белсенді түрде өткізді. Бұл
іс-шаралар кітап оқуды кеңінен насихаттауға, мәдени сананы дамытуға және
халықтың білім алуына ықпал етті. Қорытынды. Кітапханалардың білім
беруде, мәдениетте, қоғамның дамуында алатын орны зор. 1920 жылдары
елімізде кітапхана ісі саласында елеулі өзгерістер болды, бұл қосымша білім
беру сапасын арттырудың маңызды факторына айналды.

Аннотация. 1920-е годы были периодом активных социальных, культурных
и политических изменений в Казахстане. Библиотеки сыграли особую роль в 
рамках этих реконструкций, в статье анализируются их организация и развитие. 
Цель и задачи исследования место и роль библиотек в сфере образования в 20-е 
годы ХХ века; Учесть вклад Общества изучения Казахстана в организацию 
библиотечной работы, деятельность по формированию книжного фонда и 
развитию библиотек. В статье использованы архивные документы библиотек, 
созданных в начале ХХ века. Общество изучения Казахстана активно проводило 
библиотечные мероприятия, в том числе лекции, чтения, литературные вечера 
и выставки. Эти мероприятия способствовали широкой пропаганде чтения, 
развитию культурного самосознания и просвещения населения. Библиотеки 
играют важную роль в образовании, культуре и развитии общества. В 1920-
е годы в сфере библиотечного дела в стране произошли существенные 
изменения, что стало важным фактором повышения качества дополнительного 
образования.

Ключевые слова: система образования, безграмотность, библиотечное 
дело, общество изучения Казахстана, культурное образование, книги

Статья подготовлена в рамках проекта AP09260737 «Просветительская 
деятельность общественных организаций в Казахстане в первой четверти ХХ 
века».

Кіріспе
Қазақстан Республикасының тәуелсіздік алғанына отыздан астам уақыт 

өткеніне қарамастан, тарихымыздың әлі де толығымен зерттелмеген 
тақырыптар баршылық. Сондай тақырыптардың бірі ХХ ғасырдың бірінші 
жартысындағы Қазақстандағы ғылыми мекемелердің (музей, архив, клубтар 
мен кітапханалар) білім саласындағы рөлі мен қызметінің тарихы. 

ХХ ғасырдың бірінші ширегінде елдегі саяси, әлеуметтік-экономикалық 

өзгерістер тікелей мәдени-ағарту, ғылыми мекемелердің қалыптасуына әсер 
етті. Ол мекемелерге музей ісі, театрлар, клубтар мен кітапханаларды атап 
айтуға болады. Соның ішінде қазақ халқының мәдениетінің ырғақты дамуына 
ғылыми-мекемелердің, соның ішінде кітапханалардың қалыптасуы мен 
олардың халықтың сауатын ашудағы, адамдардың білімін жетілдіріп, мәдени 
ой-өрісін қалыптастырудағы алар орны ерекше. 

Арнайы жүйеленген кітапханалардың қалыптасуының арқасында жан-
жақта шашырап, жыртылып, бүлініп жатқан кітаптар жинақталып, бір 
жүйеге келген болатын. Кітапханалардың білім беруде, мәдениетте, қоғамның 
дамуында алатын орны зор. 1920 жылдары елімізде кітапхана ісі саласында 
елеулі өзгерістер болды, бұл қосымша білім беру сапасын арттырудың маңызды 
факторына айналды.

Кітапхана ұйымдастыру ісінің қолға алынуының маңыздылығы халықтың 
ұрпақтан-ұрпаққа жеткізіліп отырған кітаптардың шашырамай бір мекемеде 
жинақталуы. Өйткені шашырап жатқан кітаптар саяси болсын, әлеуметтік 
болсын жағдайларға байланысты жоғалып, сақталмай қалуы әбден мүмкін. 
Кітап адамдарды өзінің тарихымен таныстыруға, өткенді біліп, болашақты 
болжауда және өткеннің қателіктерін жібермеуде, басқа халықтың өмірі мен 
тағдырын, тарихы мен салтын, мәдениеті мен саясатын, экономикасы мен 
дамуын және т.б. сөзбен айтып жеткізе алмайтындай көптеген нәрсені оқып-
біліп, танысуға мүмкіндік береді. 

Кітапхана қызметкерлерінің материалдық және әлеуметтік жағдайларына 
байланысты кітапхана ісі де дұрыс ұйымдастырылмай, жедел дамуын тежеген. 
Сол себептен кітапханалардың қалыптасуы, кітапхана қызметкерлерін 
дайындау үдерісі қатар жүрген, сондағы тәжірибелер мен нәтижелер бүгінгі 
таңда да маңыздылығын жоймаған.

Материалдар мен зерттеу әдістері
Мақала жазуда негізгі дереккөз ретінде архив құжаттары, деректік 

мәліметтер, құжаттар жинақтары кеңінен пайдаланылды. 
Зерттеу жұмысында Қазақстан Республикасының Орталық мемлекеттік 

архивінің 693-ші қорының 1-ші тізбесі (ҚазАССР-ның Халық ағарту 
комиссариаты жанындағы Қазақстанды зерттеу қоғамы), 81-ші қоры (Қырғыз 
(қазақ) АКСР Халық ағарту комиссариаты) негізінде талданып жазылды. 
Онда Қазақстанды зерттеу қоғамы туралы, сондай-ақ кітапханалар, музейлер, 
клубтар және т.б. жайлы деректер сақталған. Қазақстан Республикасының 
Президенті архивінің келесі қорлары: 139 қор ― (РК(б)П-ның Қырғыз (қазақ) 
комитеті, Қырғыз (қазақ) облыстық партия комитеті), 140 қор ― (РК(б)П 
Қырғыз (қазақ) өлкесінің облыстық партия бюросы) молынан пайдаланылды. 

Сондай-ақ құжаттар мен материалдардың жинақтарынан: «Библиотечное 
дело в Казахстане 1918–1945 гг.» (1990), «История образования в Казахстане 
в архивных источниках (20–30 годы ХХ века)» (2022) көптеп қарастырылды. 

Мақала жазу барысында салыстырмалы, тарихи-мәдени, сипаттау және 
т.б. әдістер қолданылған. Аталған әдістер тақырыпты кеңінен ашуға көмегін 
тигізді. Архив құжаттары мен мәліметтеріне талдау жасалынды. 

Талқылау
ХХ ғасырдың бірінші ширегіндегі кітапхана ісінің қалыптасуы мен 

дамуына қатысты зерттеулер мен еңбектерді атап айтатын болсақ, Р.Б. 
Сүлейменов пен Х.И. Бисеновтың (Сулейменов, Бисенов, 1967:415), И.М. 
Қозыбаевтың (Козыбаев, 1990: 272), А.Б. Галиевтің (Галиев, 1998: 139), 
С.Ш. Ахметованың (Ахметова, 1982: 168), Н. Дәулетова мен К. Нұрахметова 
(Дәулетова, Нұрахметова, 1994: 88), Ә.К. Шашаев және т.б. зерттеулерінен мол 
мағлұматтарды алуға болады.  

Аталған тақырып бойынша диссертациялық жұмыстар жазылған. Мысалы, 
2010 жылы Б.С. Асанованың «Қазақстандағы кітапхана ісінің даму тарихы 
(1920–1960 жж.)» (Асанова, 2010) атты кандидаттық диссертациясында кеңестік 
кезеңдегі кітапхана ісінің дамуының ерекшеліктері мен қиыншылықтарына, 
кітапхана қызметкерлерін даярлау ісі мен олардың қызметі туралы, 1920–1925 
жылдар аралығындағы кітапханалардың азаюы мен көбею деңгейі де жазылған. 
Ал А.Т. Селкебаеваның «Қазақ АКСР Халық ағарту комиссариаты жанындағы 
Қазақстанды зерттеу қоғамы: құрылуы мен қызметінің тарихы (1920–1936 
жж.)» (Селкебаева, 2005) кандидаттық диссертациясында «Талап» қоғамының, 
Қазақстанды зерттеу қоғамының қызметтері туралы айтқан.

Зерттеу нәтижесі
ХХ ғасырдың 20-жылдары Қазақстандағы білім беру жүйесін 

ұйымдастыруда Халық ағарту комиссариаты қызметінің рөлі зор. Оның 
мүшесі А. Байтұрсыновтың 1921 жылғы баяндамасында елдегі экономикалық 
құлдырау, материалдық ресурстардың жетіспеушілігі салдарынан мәдени-
экономикалық дамуы жағынан тоқтап қалғандықтан, оны қайта жандандыру 
жұмыстарын жүргізу жайлы айтқан болатын. Мысалы, 1921 жылы бірқатар 
мектептер ашу көзделген, соған байланысты мектеп кадрларын дайындау үшін 
1921 жылдың бірінші жартысында әрбір уездер мен аудандарда (4 айлық) 
қысқа мерзімді педагогикалық курстар ашылған. Бірақ көптеген мектептердің 
терезелері, есіктері болмай, ал мектеп жасындағы балалар мектепке киетін аяқ-
киімдері болмағандықтан, Халық ағарту комиссариаты 10 000 терезеге әйнек, 
100 000 киімдер мен аяқ-киімдер жиынтығымен қамтамасыз еткен (ҚР ПА. 140-
қ. 1-т. 74-іс. 6-п.). Аз уақыт ішінде республикада 1 сатылы мектептер ашылып, 
әр түрлі салада білім беру қолға алынған болатын. Бірақ бұл бастамалардың 
барлығы арнайы оқытушылардың жетіспеушілігінен, олардың материалдық 
қамтамасыз етілмеуінен, елдегі саяси, экономикалық, ашаршылық салдарынан 
және т.б. кедергілердің арқасында басталған жұмыстар аяқсыз тоқтап, білім 
беру жүйесіне кері әсерін тигізген еді. 

ХХ ғасырдың бірінші ширегінде сауатсыздықты жоюға байланысты арнайы 
Орталық төтенше комиссия құрылып, жоғарыда айтылғандай жұмыстар 
атқарылған. Қазақстандағы сауатсыздықты жоюда орта, кәсіби техникалық, 
жалпы білім беру, кадрларды даярлау, ғылыми-зерттеу ғимараттардың, 
кітапхана, музейлердің қызметін жандандыру бірге жүрген. Мысалы, әрбір 
ауылдарда мектеп жасындағы балаларға ғана емес, халыққа да қызмет ете 
алатын кітапханалар, халық үйлері, клубтар және т.б. ашылған.

Бүкіл еліміздегі тәрізді Кеңестік Қазақстандағы кітапхана ісінің дамуына 
1920 жылы 3 қарашада В.И. Ленин қол қойған РКФСР Халық комиссарлар 
Кеңесінің «РКФСР-дағы кітапхана ісін орталықтандыру» туралы декретінің 
үлкен маңызы болды. Осы тарихи құжаттың негізінде ҚазАКСР Халық 
комиссарлар Кеңесі 1921 жылы 19 сәуірде қабылдаған «ҚазАКСР-дегі кітапхана 
ісін орталықтандыру туралы» декретінде «Халық ағарту комиссариаты 
жүйесіндегі барлық кітапханалар мен басқа ведомстволар, мекемелер және 
қоғамдық ұйымдардың барлық кітапханаларының бәрі де көпшілікке бірдей 
қызмет ететін бірыңғай кітапхана желісіне бірігіп, республиканың саяси-ағарту 
Бас комитетінің және оның жергілікті жердегі органдарының қарамағына 
беріледі» - деп жазылады (Дәулетова, Нұрахметова, 1994: 34)

ХХ ғасырдың 20-шы жылдары ғылыми-зерттеу жұмыстарының жүйелі 
жүргізілуіне тигізген оң әсерлерінің бірі кітапхана жұмысының жүйеленуі. 
Революцияға дейін Қазақстанда 139 кітапхана болды, оның жалпы қоры 98 
мың кітап болды. Азамат соғысына, ашаршылыққа байланысты олардың саны 
күрт азайды. 1921 жылы сәуірде Қазақстан үкіметі республикада кітапхана ісін 
орталықтандыру және кітапхана коллекторын құру туралы қаулы қабылдады .

Билік алмасуынан кейін Орынбор қаласында орналасқан кітапханалар 
қараусыз қалды. Тіпті кітаптардың ұрлану жайттары да кездескен. Халыққа 
білім беру бөлімінің кітапханашысы С.М. Петровтың мәлімдеуінше, қызыл 
әскердің Ташкент сияқты басқа қалаларға ауыстырылған басшылары өздерімен 
бірге кітап алып кетуге тырысатын. Нәтижесінде барлық картографиялық 
материал жоғалып, Орта Азия туралы құнды монографиялар қолды болып 
кеткен (Қазақстандағы оқу-ағарту жүйесі..., 2022: 112). КССР-дағы кітапхана 
ісінің жағдайын сипаттайтын болсақ, көптеген губернияларда кітапхана ісі 
нашар жағдайда болған еді. Оған атап айтар болсақ, оқытылған жұмыскерлердің 
болмауы, кітапхана үшін керекті орындардың, жарықтың болмауы, қысқы 
уақыттарда жылу болмай, кітапхана бөлмелерінің суық болуы сияқты себептер 
әсер еткен. Ал, Қазақстанды зерттеу қоғамы құрылғаннан кейін кітаптардың 
көпшілігі жиналып, кемшіліктері болғанмен де біршама ретке келтірілген. 

Қазақстанды зерттеу қоғамы 1920 жылдары еліміздің әртүрлі аймақтарында 
кітапханалар құруға және ұйымдастыруға айтарлықтай күш салды. Қазақ 
халқының тарихына, мәдениетіне, тіліне назар аудара отырып, халық 
кітапханалары, ұлттық кітап қорлары, мамандандырылған кітапханалар 
құрылды. Бұл Қазақстандағы білім мен мәдени құндылықтарға қолжетімділікті 
кеңейтуге мүмкіндік берді.

Қазақстанды зерттеу қоғамы кітапханалардың ұйымдастырып, кітапханадағы 
кітаптарды жүйелі түрде ретке келтіру 1923 жылдың 1 шілдесінен басталған. 
Бұған дейін кітапханадағы кітаптар бір жерден екінші жерге көшіріліп, бір 
жүйелілік болмағандықтан әр жерде шашылып, жыртылып жатқан болатын. 
Кітаптардың негізгі қорын Орынбордағы Ресей географиялық қоғамы; 
Орынбор Ғылыми архив комиссиясы; Археология Институтының Орынбор 
бөлімшесі кітапханасының кітаптары құрады (ҚР ОМА. 693-қ. 1-т. 17-і. 13-п.). 

Кітаптар негізгі он бөлімге бөлінген. Ескі кітаптар жеке қойылған; шетел 
кітаптары тіліне қарай бөлек топқа бөлінген (ағылшын, француз және 
неміс тіліндегі кітаптар бөлек, басқа тілдердегі кітаптар бөлек жиналған). 
Қазақстанды зерттеу қоғамының атқарған маңызды міндеттерінің бірі 
кітапханалар үшін кітап қорын қалыптастыру болды. Түрлі тақырыптар, соның 
ішінде тарих, әдебиет, ғылым және мәдениет бойынша кітаптарды жинақтау 
және сатып алу белсенді жүргізілді. Осылайша кітапхана қорын дамыту мен 
байытуға негіз жасалды.

Бөлімдерге бөлініп, белгілі бір жүйеге, тәртіпке келтірілген кітаптардың 
саны төмендегідей (ҚР ОМА. 693-қ. 1-т. 17-іс. 13, 14-пп.):
Бөлімдер бойынша Кітаптар саны (томдар бойынша)
0. Жалпы бөлім бойынша 2938 том
2. Дін бөлімі бойынша 975 том
5. Нақты ғылымдар бойынша 2261 том
9. Тарих ғылымдары бойынша 1915 том
91. География 800 том
92. Биография 23 том
Барлығы 8912 том

Кітапхана ісін ұйымдастыру кезеңінде алдыда кітапханамен жекелеген 
тұлғалармен қатар, қоғамдық ұйымдар мен олардың өкілдері пайдалана 
алатындай кітаптарды өңдеу бағытында жұмыстар атқарылды. 

Барлық аудандар үшін әдебиеттермен қамтамасыз етуді ретке келтіру және 
қызмет ету мақсатында кітапханалар келесідей түрлерге бөлінген:

а) Әрбір губерния мен уездік қалаларда ұйымдастырылған және барлық 
алынған кітаптарды қамтитын қалалық, орталық кітапханалар;

б) Орталық кітапханалардың филиалдары болып табылатын және қалалық 
аудандарға қызмет ететін қалалық және аудандық кітапханалар;

в) Ауылдық аудандарға қызмет ететін және жылжымалы ауылдық 
кітапханалардың негізі болып табылатын болыстық кітапханалар;

г) ауылдағы ағартушылықтың алғашқы ұяшықтары болып табылатын және 
әрбір елді мекенде ұйымдастырылатын халық үйлері;

д) жеке ұйымдастырылған халық тобына қызмет ететін және болыстар мен 
аудандарға тіркелген жылжымалы кітапханалар. (ҚР ОМА. 81-қ. 1-т. 216-іс. 
57-58-п.) 

1-кесте.1921 жылдың аяғына қарай қызмет көрсетіп отырған кітапханалар (ҚР ОМА. 81-қ. 
1-т. 220-іс. 23-п.)

Кітапханалар саны
Губерния 
атаулары

Қалалық 
Орталық

Қалалық 
аудандық

Болыстық Халық үйлері 
тұсындағы

Барлығы

Орынбор 8 21 62 291 382
Ақтөбе 1 2/1 5/1 3/1 11/32
Қостанай 2/1 7/3 38/6 296 343/10

Семей 6/1 13/5 58 126/5 203/11
Ақмола 4 25/6 54 170/30 253/36
Орал 5 16 4 41 66
Бөкей 1 - 3 - 4
Адай уезі 1 3 3 - 7
Барлығы 30 102 234 963 1329

Қалалық Орталық кітапханалар әрбір қалада бар. Қалалық аудандық 
кітаханалар тек ірі қалаларда ғана бар. Ал болыстық болса әр болысқа біреуден 
деп есептелінген. Бөлшекпен орыс және қазақ халықтары кітапханаларының 
саны көрсетілген. Кестеден байқағанымыздай, қазақ халқына арналған 
кітапханалардың аздығы.

1921 жылдың соңында республикада барлық типтік және ведомстволық 
кітапханалар саны 662-жетті, оның ішінде 420-көпшілік кітапхана болса, 
соның 111-қалаларда, 309-болыстық орталықтар мен селоларда орналасқан еді. 
Село тұрғындары мұнымен қатар шағын кітапханалары бар 1256 оқу үйінен 
кітаптар алып тұрды (Дәулетова, Нұрахметова, 1994: 38)

«Талап» қоғамы құрған кітапхана келесі бөлімдерден тұрған:
1. Анықтамалық
2. Географиялық
3. Жаратылыстану тарихы
4. Этнографиялық
5. Материалдық және рухани мәдениет тарихының тараулары бар тарихи
6. Филологиялық
7. Әдебиет тарихы
8. Қоғамдық тарихи
9. Ғылыми педагогикалық
Осындай кітапхана ұйымдастыруға 1 жылға 8871 рубль алтын немесе 

203.145 рубль және 9 тиын ақшалай қажет (ҚР ОМА. 693-қ. 1-т. 18-іс. 1-2 пп.). 
Сондай-ақ «Талап» қоғамы кітапхана құруда әдебиеттермен танысып оқу үшін 
оқу залын қамтамасыз етуге де көңіл бөлген.

Кітапхана ісінің негізгі мәселелерінің бірі – кітапханаларды кітаппен 
қамтамасыз ету болды. Осыған байланысты кітапхана бөлімі өзінің алғашқы 
күндерінен бастап барлық кітап қорын орталықтандыру қажет деп санай 
отырып, белгілі бір ұстанымға ие болды. Алайда, жоғары тұрған инстанциялар 
мен басшы тұлғалар осы саладағы кітапхана бөлімінің ұсынысын мүмкін 
емес деп тапты, нәтижесінде кітапханаларды әдебиетпен қамтамасыз ету ісі 
бірқатар қайта құрулардан өтіп жатты. 

Әсіресе, қазақ тұрғындарына ана тілінде қызмет ететін арнайы кітапханалар 
ұйымдастыру жөнінде нұсқаулар беріліп тұрғанымен олардың саны іс жүзінде 
өте аз болды. Оның басты себебі, қазақ тіліндегі әдебиеттің тым аздығы 
болатын. 1922 жылы 1 қаңтарда республикада небары 30 тұрақты және 30 
көшпелі қазақ кітапханалары болды. Оның өзіндегі әдебиеттің басым көпшілігі 

татар тілінде болғандықтан көбіне «мұсылман» кітапханалары деп аталатын 
(Дәулетова, Нұрахметова, 1994: 38). 

«Аз ұлттар білім беру бөлімшесінің татар-қазақ секциясы» осыған 
байланысты Қазан мен Уфа қалаларынан оқулықтар мен әдебиеттер алдырады. 
Бірақ оларды қазақ мектептерінде пайдалану мазмұны мен орфографиясы 
жағынан қиындықтар туғызды. Татар-қазақ секциясы Қазақ Ағарту халық 
комиссариатымен байланыс орнатып, Қазақстан тарапы 1921 жылдың 
басында қажетті оқулықтармен қамтамасыз етуге уәде береді. Дегенмен, қазақ 
мектептерінің қиын жағдайын ескере отырып, татар-қазақ секциясы әр қазақ 
мектебіне мұғалімдерге арналған нұсқаулық ретінде бір-бір татар оқулығынан 
жіберді. Сатып алынған және жіберілген оқулықтар мен әдебиеттердің саны 
келесі кестеде көрсетілген (Қазақстандағы оқу ағарту жүйесі..., 2022: 144–145):

Қабылданған Оқулықтар Әдебиеттер Барлығы
Татар тілінде 29.564 18.820 42.384
Қазақ тілінде 1000 34.798 35.793
Барлығы 30.564 47.613 78.177

«Талап» қоғамы кітапхана-оқу залынан бөлек, қырғыз тіліне үкіметтің 
қаулылары мен өкімдерін де, партиялық және ведомстволық әдебиеттердің де 
аудармаларын жақсарту үшін арнайы аудармашылар бюросын ұйымдастыруды 
өз мойнына алған. Өкінішке орай, қырғыз (қазақ) мектебіне аса қажетті бұл 
оқу құралдарын шығаруға Халық Комиссарлар Кеңесі тарапынан қаржы 
бөлінбегендіктен, олар басылып шығарыла қоймады (ҚР ОМА. 693-қ. 1- т.7-іс. 
4-5 пп.).

Қазіргі ғылыми ойдың қажеттіліктерін қанағаттандыратын негізгі кітапхана 
өзегін жасау үшін кем дегенде 2500 том қажет болады және бұл негізгі және 
мұқият таңдалған қор жыл сайын шамамен 200 томға кеңейтілуі керек. 
Сонымен қатар, кітапхана тиісті журналдар мен газеттерді шығарып алуды 
қамтамасыз етуі керек болған. 

Қорытынды
Қорытындылай келе, ХХ ғасырдың 20-жылдарында Қазақстан 

кітапханалары өңірдегі білім мен мәдениеттің маңызды өзегі рөлін атқарғанын 
атап өтуге болады. Олар білім мен ақпарат көзі ғана емес, мәдени мұраны 
сақтау мен жеткізу орталықтары болды.

Кітапханалар оқу материалдары мен ғылыми дереккөздерге қолжетімділікті 
қамтамасыз етіп, білім саласының дамуына үлес қосты, бұл халықтың білім 
деңгейін көтерді. Олар адамдардың өзін-өзі тәрбиелеуі мен тұлғалық дамуына, 
ой-өрісі мен танымдық мүмкіндіктерінің кеңеюіне де үлес қосты.

Кітапханалардың мәдени маңызы Қазақстанның мәдени мұрасын сақтау 
және насихаттау болды. Олар ұлттық бірегейлік пен мәдени өзіндік сананы 
нығайтуға ықпал еткен бірегей тарихи құжаттардың, өлке халықтарының ана 
тілдеріндегі әдебиеттердің қоймасы болды.

ХХ ғасырдың 20-жылдарында Қазақстанның білім беру саласындағы 
кітапханалардың рөлі баға жетпес болды, қоғамның интеллектуалдық және 
мәдени дамуына, сонымен қатар оның тарихи-мәдени құндылықтарының 
сақталуына әсер етті.

